
Message Two 

Kӑrai Kӑsang A Yaw Mӑsing Hta, Kӑrai Kӑsang A Chyeju Hpe 

Hkrum Kӑdup Hkam Sha Ai Lam 

 
Htina chyumdaw:-Ehpe 1:10, 3:9, 1Tim 1:4, Gal 6:18, 1Kor 15:10, 2Pet 3:18a 

 

I. Kӑrai Kӑsang a htani htana yaw mӑsing gaw mӑsum lӑngai Kӑrai gaw mӑsha 

wuhpung mi hpe lu la nna, shanhte a kӑta de shi hkum nan hpe shanhte a ӑsak 

hte yawng mӑyawng hku nna gӑran gӑchyan ya lu na mӑtu rai nga ai. Shing rai 

yang she shanhte gaw Mӑdu hpang de lӑngai sha hku nna pawng gumhpawn 

mӑtut nga nna, Mӑdu hpe bang hkam ai, kӑ-up zing la hkrum let, Mӑdu hpe 

gumhpawn dan dawng na mӑtu Hpung rai nga ai Hkristu a hkumhkrang byin 

tai na dinghta ga ntsa Mӑdu hte lӑngai sha mӑhkri shawn gumhpawn wa lu na 

rai nga ai.-Ehpe 1:3-23. 

A. Kӑrai Kӑsang a htani htana yaw mӑsing gaw chyum laika ting a mӑdung kӑ-

ang lam mӑhkrun rai nga ai.-kӑji 10, 3:9. 

B. Chyum laika hpe lӑchyum hpyan ai lam gaw ndai mӑdung kӑ-ang mӑhkrum 

lam hte rau de a nhtoi htoi ai npu hta nga nga nna shӑgyip shӑgeng up hkang 

hkrum ra nga ai. Luk 24:27, 32, 44. 

C. Kӑ-ang tawn da ai, ӑhkyak tawn da ai hte ӑmu gunhpai ra ai lӑngai sha re lam 

gaw Kӑrai Kӑsang a ga shӑka ningnan yaw mӑsing rai nga ai.- 1Tim 1:4. 

D. Hkristan ӑsak hkrung lam gaw Kӑrai Kӑsang a yaw mӑsing a mӑtu, ӑsak 

hkrung ai lam rai nga ai.- 2Kor 5:14-15. 

II. “Ᾰnhte a Mӑdu Yesu Hkristu a chyeju gaw, nanhte a Wenyi hte rau ӑnga nga u 

ga law” . Gal 6:18 

A. Kӑrai Kӑsang a yaw mӑsing lӑmik kumla gaw dai ni Hkristu gaw ӑnhte a 

wenyi hta Kӑrai Kӑsang a chyeju nan rai nga ai.-kӑji 18. 

1. Wenyi shӑnu nga ai ӑnhte a ningnan shӑngai la hkrum ai wenyi gaw 

Kӑrai Kӑsang ga sӑdi tawn da ai shӑman chyeju a ӑhkyak mӑdung nan 

rai nga ai -Yh 3:6, Rom 8:10, 15:29, Ehpe 1:3. 

2. Ӑnhte gaw yawng mӑyawng lawm ai wenyi a nhpaw n-ya sut su gӑrum 

jaw ya kam ai Mӑdu Kӑrai a chyeju hpe ӑnhte a wenyi hte rau nga nga 

ra ai.-Hpil 1:19, 2Tim 4:22. 

B. Yesu Hkristu a chyeju gaw (kӑsha hta dan dawng nna ӑsak jaw ai wenyi hku 

nna chye na hkawn hkrang lu ai) mӑsum lӑngai Kӑrai a nhpaw n-ya sut su 

gӑrum jaw ya kam ai, ӑnhte mӑsha a wenyi hpe shӑman shӑkyang let ӑnhte 

kӑbu gӑra ai lam rai nga ai.-Yh 1:14, 1Kor 15:45b, 2Tim 4:22, Hpile 25. 



1. Chyeju gaw Kӑwa Kӑrai Kӑsang a kӑsha hta dan dawng nna, wenyi hku 

nna chye na hkawn hkrang lu ai rai nga ai. Jӑhtum hku nna wenyi gaw 

chyeju rai nga ai.-Heb 10:29. 

2. Mӑsum lӑngai Kӑrai a jӑhtum nan gut kre hpring tsup ai lam rai nga ai, 

ndai chyeju gaw ya ten ӑnhte a wenyi hta shӑnu nga ai.- Hpil 4:23. 

3. Ӑnhte a wenyi gaw chyeju hpe hkrum kӑdup hkam sha lu ai lӑngai sha 

re shӑra rai nga ai.-2Tim 4:22. 

4. Chyeju hpe hkap la lu na mӑtu hte kӑbu lu na mӑtu ӑnhte gaw ӑnhte a 

wenyi hpang de bai gӑyin wa nna, dai shӑra hta shӑnu nga na mӑtu, 

Mӑdu Kӑrai hpe baw hte hkawhkam hku nna chyena hkawn hkrang na 

mӑtu, Mӑdu a mӑdang ӑrawng ӑya hpe hkungga mӑnu shӑdan na mӑtu, 

Mӑdu a ӑhkaw ӑhkang hpe hkungga lara na mӑtu, chyeju ting nyang 

gaw ӑnhte a wenyi hta nga nga ai lam mu ra nga ai.- Gal 6:18, Heb 4:16. 

C. Kӑrai Kӑsang a kӑsha ni hku nna ӑnhte gaw ӑnhte a wenyi hta nga ai, ӑnhte a 

Mӑdu Kӑrai a chyeju hpe hkap la lu nna, kӑbu ai ni rai ra nga ai.-2Kor 13:14, 

Hpile 25. 

1. Hkristu hpe chyeju a wenyi hku nna hkap lu ai lam gaw, ӑsak hkrung 

lam mahkra, nsim nsa rai nga ai mӑbyin mӑsa lam rai nga ai.-Yh 1:16, 

Shr 22:21. 

2. Lӑni hte lӑni mauhpa lam Kӑrai hte seng ai len shӑlai gӑran gӑchyan ya 

ai lam gaw Kӑrai Kӑsang gaw chyeju a wenyi nhpaw n-ya sut su gӑrum 

jaw ya ai hku nna byin pru ng anna, ӑnhte gaw chyeju a wenyi hpe nsim 

nsa hkap la lu ai lam nga ra ai.-Gal 32:5, Yh 3:34. 

3. Chyeju a yawng mӑyawng lawm ai ӑsak jaw ai wenyi a gӑrum jaw ya 

ai lam hpe hkap la lu na mӑtu ӑnhte hkum nan hpaw ya na lӑdat gaw, 

ӑkyu hpyi ai hte Mӑdu Kӑrai hpe shӑga na mӑtu ӑnhte a wenyi hpe 

shӑman shӑkyang ai lam rai nga ai.- 1Hte 5:16-18, Rom 10:12-13. 

4. Ӑnhte gaw ninggam hte ninggam lai di nna, ngut kre hpring tsup ai 

mӑsum lӑngai Kӑrai hpe ӑnhte a chyeju hku nna hkap la lu let kӑbu gӑra 

ai hte rau ӑnhte gaw ӑngwi sha Mӑdu hte ӑsak hte seng ai gӑyau 

gumhpawn lӑngai sha byin wa lu na rai nga ai. Mӑdu gaw ӑnhte a 

mӑhkri shawn lam byin wa nna, ӑnhte gaw Mӑdu a dan dawng lam byin 

wa na rai nga ai.-2Kor 1:12, 12:9. 

III. “Rai timung, ngai rai nga nngai hte mӑrn, Kӑrai Kӑsang a chyeju mӑjaw ngai 

rai nga nngai, ngai hkam la ai shi a chyeju gaw ngai hta e kӑman lila nrai nga 

ai sha, shanhte nlang hte hta ngai grau nna bungli gunhpai nngai, dai gaw ngai 

nrai, ngai hte rau ӑnga nga ai Kӑrai Kӑsang a chyeju sha rai nga ai” 1Kor 

15:10. 



A. 1Korinhtu 15:10 hta mӑsum lӑngai tsun da ai chyeju gaw ӑsak jaw ai wenyi 

byin wa ai bai hkrung rawt ai Hkristu rai nna (kӑji 45), bai hkrung rawt ai lam 

hta ninggam hte ninggam laidi mat ai mӑsum lӑngai Kӑrai hpe ӑnhte a kӑta de 

ӑnhte a ӑsak hte ӑsak jaw ya ai hku shӑga woi wa nna, dai gaw ӑnhte hpe bai 

hkrung rawt ai lam hta ӑsak hkrung lu na mӑtu rai nga ai. 

1. Chyeju gaw ӑnhte hpang de ӑsak hte yawng mӑyawng byin wa ai 

mӑsum lӑngai Kӑrai rai nga ai.-Yh 1:17, Gal 2:21. 

2. Ndai chyeju hku nna sha, yubak mӑsha ni kaw na tsaw dik htum yubak 

mӑsha rai nga ai Tashu mӑre na Shawlu gaw (1Tim 1:15-16), tsaw dik 

htum ai kӑsa byin w anna, kӑsha ni yawng hta grau nna nhpaw n-ya sut 

su shӑkut shӑja ai wa rai nga ai. 

3. Ndai chyeju hte Pawlu a mӑgam ӑmu hte ӑsak hkrung lam gaw Hkristu 

a bai hkrung rawt ai lam a mӑtu ning dang nlu ai sak se hkam lam rai 

nga ai.-2Kor 1:12, 12:9. 

B. 1Korinhtu 15:10 hta rawng ai Ngai nrai, ngai hta ӑnga nga ai Kӑrai Kӑsang 

a chyeju gaw Gal 2:20 hta Ngai nrai……..Hkristu sha hte mӑren sha rai nga 

ai. Ndai lam gaw Hkristu shi hkum nan Kӑrai Kӑsang a chyeju re lam- Kӑrai 

Kӑsang shi hkum nan kӑsa ni kaw nna bungli gӑlaw nga ai lam mӑdun dan 

nga ai. 

1. Kӑsha Pawlu hpe shӑdut ya ai, shih ta gram shӑrai gӑlaw ya ai chyeju 

gaw mӑbyin mӑsa lӑngai ngai (snr) lӑma ma hku nna nre sha, ӑsak 

hkrung ai mӑsha, bai hkrung rawt ai Hkristu ngu ai yawng mӑyawng 

lawm ai ӑsak jaw ai wenyi byin w anna, kӑsha ni hta shi a yawng 

mӑyawng hku nna shӑnu nga ai Kӑwa Kӑrai a dan dawng ai lam rai nga 

ai. 

2. Ndai lam gaw Hpil 4:13 hta rawng ai Pawlu a ndau shӑbra ai lam hte 

mӑren sha bung nga ai.- “Ngai hpe n-gun lӑgaw shӑja ya ai wa a 

mӑjaw, lam shӑgu hpe ngai hkam lu nngai”. 

a. Hpil 4:13 hta rawng ai Hkristu gaw ӑsak jaw ai wenyi byin wa ai 

bai hkrung rawt ai Hkristu hpe tsun da ai. 

b. Dai zawn rai Hkristu hta Pawlu gaw yawng mӑyawng hpe gӑlaw 

na mӑtu n-gun shӑja ya ӑtsam bang ya hkrum ai. Ndai lam gaw 

Kӑrai Kӑsang a chyeju rai nga ai. 

IV. “Ᾰnhte a Mӑdu hte hkye hkrang la ai wa Yesu Hkristu a chyeju hte chye 

chyang a lam hta e, nanhte kӑba wa nga myit ga,” 2Pet 3:18. 

A. Chyeju gaw ӑnhte hpang de, ӑnhte a ӑsak hta ӑsak jaw ya ai mӑsum lӑngai 

Kӑrai rai nga ai. Chyeju hta kӑba wa ai lam gaw, ӑsak jaw ya ai a ndai kӑta 

daw a npawt nhpang kӑba wa ai lam rai nga ai.-1Pet 5:10. 



B. Chyeju gaw Kӑrai Kӑsang a shinggyim rudi hkam ai, si hkam ai, bai hkrung 

rawt ai lam hte hkrung rawt lung mat wa ai kaw nna ninggam hte ninggam 

laike mat wa ai lam rai nga ai. Chyeju a ndai mӑbyin mӑsa lam yawng gaw 

ӑnhte hte lӑngai sha gumhpawn na mӑtu ӑnhte a kӑta hta nga nga ai- Hpil 4:23. 

1. Chyeju gaw ӑnhte hte lӑngai sha byin na mӑtu, ӑnhte hpe hkye hkrang 

la na mӑtu, ӑnhte hta Mӑdu a nta gawgap shӑnu nga na mӑtu, ӑnhte hta 

hkrang pru wa na mӑtu, ӑnhte a ӑsak hku nna, Kӑrai Kӑsang shi hkum 

nan rai nga ai. Chyeju hta kӑba wa ai lam gaw Kӑrai Kӑsang a rawt jat 

ai hta kӑba wa ai lam rai nga ai-Kol 2:19. 

2. Chyeju gaw ӑnhte hpang de Kӑrai Kӑsang a gӑyin shinggrup wa ai lam 

rai nna, ӑnhte hta shӑnu na mӑtu, ӑnhte hte rau Mӑdu shi nan lӑngai sha 

byin wa na mӑtu rai nga ai. Ᾰnhte gaw dai ni hte htani htana prat ding 

sa du hkra Mӑdu a hpung shingkang a mӑtu dai zawn re chyeju hta kӑba 

wa ra nga ai.- Shr 22:21. 

